
     Ахираб заманалда нилъеда 
сверухъ, тIабигIаталъулъ кколел 
хиса-басиял рихьуларев ва гьезул 
бицунарев чи цо кIухIал гурони ва-
тиларо. 

АнцIго соналъ цебеги ани-
щазулъ букIараб нух, хъил, щибаб 
школалда компьютеразул класс, 
Интернет, кIитIалаял минаби, жа-
нибго хIамам-хIажатхана, абухъего, 
модаялъул «гьищтIи» къайи-къоно, 
лъарагIлъиялдагун хинал улка-
базда гурони бижулареб пихъил 
гъутIбигун бахчадулал нигIматал 
чIараб ах-пастIан. Халкъалъул 
яшав лъикIлъиялъул гIаламатлъун 
ккола гьеб, гьелдасан нилъер ро-
хелги цIикIкIараб буго. Амма, ме-
далалъул кIиго рахъ букIунелъул, 
цивилизациялъ лъикIлъабазда  ца-
дахъго бачIунеб буго цIикIкIараб 
зарал, хасго инсанасул сахлъиялъе. 
Гьеб бахун буго ахIи базе ккараб, 
гIорхъолъа борчIараб хIалалде. 
Руго гьелда сверухъ рахъулел цIи-
цIиял программабиги,  гьарулел 
хIалтIабиги, тIоритIулел батIи-
батIиял семинаралгун конференци-
ябиги. Амма гьоко гьенибго буго, 
цивилизациялъул цIадирабаз кьу-
ризе биччачIого: къойидасан къо
йиде цебетIолеб яшавги, гьелдаго 

цадахъ хъублъулеб тIабигIатги, 
цIикIкIунеб къадар унтаразулги, 
тIагIун унел хIайваназулгун гъветI-
хералъул тайпабиги. 
ГIиллаго гьечIого гуро Дагъиста-
налъул бетIерлъун вукIарав Ра-
мазан ГIабдулатIиповас исанасеб 
сон Экологиялъул лъагIеллъун ва 
Каспиялъул лъагIеллъун лъазабун 
бугеб. ЦохIо Каспий ралъад гуреб-
ги, гьелъулъе чвахулел гIисиналги 
чIахIиялги иццалгун чвахела-
би, лъаралгун гIорал рацIцIад 
цIуни мурад гьеб Экологиялъул 
соналъул программаялъул. Щи-
вас жиндасан байбихьулебани  
тIабигIат цIунизеги лъим бацIцIад 
чIезабизеги, ккелароанин жакъа 
ахIи базеян абун букIана гьеб рагьу-
лаго Рамазан ХIажимурадовичас.

БитIараб буго. БацIцIад 
букIуна бацIцIунеб бакIазда гу-
реб, хъублъи гьабуларелъуб. 
Гьелъул бицуна щибаб данделъи-
ялда, щибаб вагIза-насихIаталда, 
бичIчIизабула рацIцIалъи сахлъи-

ялъул аслуги иманалъул бащалъиги 
кколин абураб хIадис бугин абун, 
амма пайда щибха, райцентралда-
ги районалдаги хIал цо-цо бакIазде 
дандеккун, лъикI батаниги, расги 
бецциледухъ гьечIо, ва лъагIалида 
жаниб тIобитIараб цо-кIиго гваялъ, 
абухъего, «гьава-бакъги гьабуларо» 
тIабигIаталъе. Нилъерго хъублъи, 
гьелъул хIасил нилъецаго чIамулеб 
буго: химикатаз цIурал кванил 
нигIматал ва гьекъолеб лъим. 

Школазда малъараб цо-кIиго 
дарсалъги, зама-заманалъ дан-
делъабазда бицараб хабаралъги, 
санитариял комиссиябаз гьарурал 
рейдазги хIасил кьолеб гьечIеблъи 
бихьулеб буго. Амма, кинго данде 
кколаро кинабго гIайиб-гъвел ин-
санасде банги, цо-цо нухалъ жибго 
гIумру гьоркьобе лъугьунеб буго 
гьелде. Масала, добго нухлул суал 
бачIиндал: цIияб бахъулелъулги, 
бахъаралда хъил тIолелъулги. 

ЦIумадисезул 
         гьаракь

Ассаламу гIалайкум!

                          Главе МО «Цумадинский район»
                                           А. М. Вечедову

Уважаемый Анваргаджи Магомедович!
Вы знаете, что Президент Российской Федерации принял 

мою отставку и поблагодарил за эффективную работу.
За 4 года 8 месяцев удалось обеспечить безопасность и 

правопорядок в республике, наметить позитивную динамику 
развития всех отраслей и территорий. Как непросто этого до-
биться, Вы хорошо знаете.

По основным социально-экономическим показателям 
наша республика вошла в первую десятку среди регионов 
России.

Главное то, что более четырех лет в Дагестане не было 
террористических актов, уровень общей преступности в ре-
спублике в три раза ниже, чем в среднем в Российской Феде-
рации. Коренным образом повышено качество образования, 
медицинского обслуживания, изменены в корне культурная 
среда обитания и работы дагестанцев, уровень защиты их 
прав и свобод.

Уважаемый Анваргаджи Магомедович, вместе с Вами 
мы проделали большую работу по экономическому разви-
тию, возрождению  агропромышленного комплекса, поддер-
жанию социально-политической стабильности Цумадинско-
го района и республики в целом.

Спасибо за совместную работу на Дагестан, на нашу об-
щую Родину!

С благодарностью  Рамазан Абдулатипов

ТIабигIат цIуни - нилъер борч
   Экология

ОГИБДД  ОМВД России по району доводит до Вашего 
сведения, о том, что в целях обеспечения безопасности дорожного 
движения на территории района, аварийности, смертности и 
травмирования граждан в результате ДТП, повышение культуры 
поведения различных категорий участников дорожного движения, 
по обеспечению безопасности дорожного движении проводится 
вышеуказанная операция.

В целях ужесточения контроля за соблюдением Правил 
дорожного движения водителями и пассажирами транспортных 
средств, обратив особое внимание на использование ремней 
безопасности и детских удерживающих кресел при перевозке 
детей и подростков на территории обслуживания  с 25 октября по 
15 ноября 2017 года проводится оперативно-профилактическое 
мероприятие «Ремень безопасности».

 
                                                    Эльдар Магомедов, 
                                            начальник ОМВД России по району  

ТIабигIаталъ къисас босани,  инсанасе зарал-зиян цIикIкIун кколин, гьединлъидал гьеб 
цIуниялдаса, сверухълъи бацIцIад чIезабиялдаса байбихьизе кколин  щивас жиндирго      

  напсалъулгун жигьад абураб пикру букIана конференциялъул гIахьалчагIазул.

Операции «Ремень безопасности»



ГIумрудул бидурихьалин 
гIадада гурелъул нухазда абу-
леб. Гьеб мехалъ рес гьечIо, 
кигIанго бокьичIониги, кьу-
ру кьвагьичIогоги, чIалу-гъветI 
къотIичIогоги, тIабигIаталъегун 
инсанасе зарал-зиян цIикIкIаниги. 
Гьеб зарал-зияналъул, тIабигIаталъ 
босулеб къисасалъул бихьа-
бичIчIизаби букIана   церекъад Агъ-
вали маданияталъул кIалгIаялда 
ТIадгьаквари школа-ахалъул ди-
ректор, тIабигIаталде рокьи бидулъ 
бессарав, гьеб цIуниялъе, лъел 
сурсатазул лабораториял (баль-
неологиял) цIех-рехал гьариялъе 
гIумру кьурав, жиндир хIакъалъулъ 
тIехь хъвазе цебего мех щварав 
МухIамад ИсмагIиловасул пред-
ложениялда рекъон,  тIабигIиял 
сурсатазулгун экологиялъул  ре-
спубликаялъул министерствоялъ-
ул мугIрузулаб территориалияб  
Управлениялъ, районалъул админи-
страциялъ ва лъайкьеялъул управ-
лениялъ  тIобитIараб «МугIрузул 
Дагъистаналъул экология: гIузраби 
ва гьел тIагIинариялъе нухал» 
абураб, нилъер, ЦIунтIа, Болъ-
ихъ, ГIахьвахъ ва Гумбет районаз-
даса вакилзабиги гIахьаллъараб  
гIелмиябгун практикияб конферен-
циялъул аслияб мурад. Гьелъго жа-
нире рачана гIун бачIунеб гIелалда 
тIабигIат цIуниялъул бугеб кIвар 
бичIчIизаби, гьезда экологияб куль-
тура малъи гIадал масъалабиги.

Конференциялъул кIвар букIи

налъул бицуна гьенир биологи-
ялъул гIелмабазул доктор, про-
фессор, Россиялъул экологиялъул 
академиялъул академик, РФя
лъул гIелмабазул мустахIикъав 
хIаракатчи,  Дагъистаналъул па-
чалихъияб университеталъул 
экологиялъулгун цебетIеялъул 
Институталъул директор Гъай-
ирбег ГIабдурахманов, био
логиялъул гIелмабазул канди-
дат, нилъер ракьцояв МухIамад 
ГIабдурахIманов, географиялъул 
гIелмабазул кандидат, профессор, 
Дагъистаналъул пачалихъияб педа
гогикияб университеталъул про-
ректор Загьир Атаев, биологиялъул 
гIелмабазул кандидат, РАНалъул 
ДНЦялъул Каспиялъул биоресур-
сазул институталъул лаборатори-
ялъул гIелмияв хIалтIухъан Юрий 
Яковенкол, медицинаялъул гIел
мабазул доктор, ДГМУялъул кафе-
драялъул заведующий МухIамад 

МухIамадов, биологиялъул 
гIелмабазул кандидат, РАНалъул 
ДНЦялъул МугIрузул ботаникая
лъул ахалъул лабораториялъул 
нухмалъулев, нилъер ракьцояв 
Рамазан МуртазагIалиев, био
логиялъул  гIелмабазул кандидат 
Идрис Идрисов, ДГУялъул био-
логиялъул факультеталъул де-
кан Рустам Халилов, тIабигIиял 
сурсатазулгун экологиялъул  ре-
спубликаялъул министерствоялъ-
ул мугIрузулаб территориалияб  
Управлениялъул специалист Лаба-
зан МухIамадов, Лъайкьеялъулгун 
гIелмуялъул министерствоялъул 
вакил Барият ХIажиева, Роспо-
требнадзоралъул Управления
лъул специалист, нилъер ракьцояй 
РайхIанат МухIамадова, потребите-

лазул ихтиярал цIунулеб федерали-
яб хъулухъалъул РФялъул ДРялъул 
Болъихъ бугеб Управлениялъул 
специалист  МухIамад Таймасха-
нов ва цогидалги гIахьаллъи ва 
экологиялдагун инсанасул сахлъи 
цIуниялда хурхарал докладалгун 
цере рахъин.

Конференциялда гьедин-
го гIахьаллъана экологияб тема-
тикаялъул рахъалъ гIелмиябгун 
цIех-рехалъул конкурсазда жи-
де-жидер районазда бергьа-
рал мадугьалихъ ругел райо-
наздаса вакилзаби-мугIалимал, 
цIалдохъаби, районалъул росабазул 
администрациязул нухмалъулел, 
лъайкьеялъул идарабазул хIалтIу
хъабигун цIалдохъаби. 

ЦIумадисезул тIабигIаталъул 
берцинлъи-бечелъиялъул бица-
раб, гьеб цIуниялде, гIун бачIунеб 
гIелалъе ясли-ахаздасан байбихьун 
экологиялъулаб тарбия кьеялде, 
тIабигIияб сверухълъи бацIцIад  
цIуниялде, гьелъул сурсатал 
цIикIкIинариялде киналго ахIараб 
кIалъай гьабуна тадбир рагьарав ва 
конференциялъул гIахьалчагIазде 
салам кьун цеве вахъарав райо-
налъул бетIер АнвархIажи Вечедо-
вас.

«Дагъистаналъулги Россия
лъулги БагIарал тIахьазде росарал 
чанги хIутI-хъумургун гъветI-хер 
бижулеб, даруял лъиназул батIи-
батIиял иццал ругеб, гьалагал лъа-

разул, гучал кьурабазул, керчал ро-
хьазул, туристазе хIухьбахъиялъе 
гьава-бакъги рекъараб, чанги 
гьоболас  Алжаналда жиб бащад 
гьабураб бакI буго ЦIумада рай-
он. Амма гьанирги къойидаса 
къойиде цIикIкIунел руго эколо-
гиял гIузраби. Гьезул аслияблъун 
ккола лъел мухъ-рахъал, иццал-
хIорал, лъарал-гIорал хъублъи. 
ТIабигIаталъ гурел, инсанасул «ку-
мек-квербакъиялдалъун» ва нилъер 
аслияб масъалаги жакъа ккола иц-
цазулги ракIазулги рацIцIалъи, гIун 
бачIунеб гIелалъе суратаздагун Ин-
тернеталда гуреб, чIагояб тIабигIат 
цIуни»,-ян абуна АнвархIажи Вече-
довас. 

Хадур жиде-жидер докладал-
гун кIалъазе рахъарал гIалимзабаз 
тIадчIей гьабуна инсанасул чорхол 
сахлъи битIахъего экологиялда ба-
раб букIиналда, ахирал соназ жидер 
«тIадецуй» цIикIкIунел ракалъул, 
ургьисалазул ва цогидалги жани-
сел унтаби цIикIкIиналъе гIиллаги 
тIабигIиял гьавадул хиса-басиял, 
химикатазул кванил нигIматал гу-
ребги, хъублъараб ва хъуб гьабулеб 
тIабигIатги букIиналда, залалда 
гIодорчIарал ахIана экологияб тар-
бия кьеялде кIвар буссинабизе ва 
тIабигIаталъул рацIцIалъи цIуни 
щивас жиндасан байбихьизе.

Гъайирбег ГIабдурахIмановас 
тIадчIей гьабуна ахирал соназ гьа-
рурал гIелмиял цIех-рехаз, хас-
го лъел суалалъул рахъалъ, гьеб 
ритIухълъулеб букIиналда. Бихьи-
забуна районалъул экологияб па-
спорт букIине ккей, Республикаял-
да МугIрузул закон бахъизе цебего 
заман щун букIин.  

«Рак унти чорхол гIузрабазул 
цебесеб кьерда букIиналъе аслияб 
гIилла ккола хъубаб, чорхое зарал 
цIикIкIарал химиялъул нитратаз 
цIураб лъим халкъалъ гьекъо-
леб букIин. Гьедин хадубккунги 
ккечIого букIине кIвар кьезе ккола 
лъайкьеялъул идарабазда экологи-
ялъул дарсазде, гьелъул тарбиякье-
ялде, цIалдохъабазда жидер сахаб 
букIинесеб гьелда бараб букIин 
бичIчIинабиялде»,-ян абуна акаде-
микас.

Гьединалго кIвар цIикIкIарал, 
экологияб гIузру-гIунгутIиялде 
гъваридго раккун, лъикIаб ана-
лиз гьабурал рукIана цогидал 
гIалимзабазулги докладал. Аби-
зе ккола гьелъул аслияб магIна-
лъайкьеялъул идарабазда эко-
логияб тарбия кьей модаялда 
нахърилълъун гьабулеб пиша гу-
реб, жакъасеб ва хадур рачIунел 
гIелазул гIумруялъе чара гьечIого 
кIвар бугеб суал букIин бичIчIизаби 
букIанин. Залалда гIодорчIаразулги 
кIалъазе рахъаразулги гьеб рахъалъ 
пикру цолъана, тIабигIат цIуни-
нилъер борч букIин, гIадамалги 
чIван, рохьазде ун, нохъазда рах-

чун гуреб, жинда сверухъ бугеб 
тIабигIат цIуниялдаса, хъублъи гьа-
булев вихьарасдаги хIакъаб рагIи 
аби бугин жиндирго напсалъулгун 
бугеб жигьадилан.

ДокладчагIаз лъикIаб къимат 
кьуна районалдасан студентазул-
гун цIалдохъабазул гIелмиялгун 
цIех-рехалъулал хIалтIабазе, лъай
кьеялъул районалъул управлениялъ 
гьеб рахъалъ тIоритIулел батIи-
батIиял конкурсазегун олимпиада-
базе.   

Гьелъие нугIлъи букIана 
гьел къояз Агъвали гимназиялда 
тIобитIараб «МугIалим-гIелмучи» 
ва «ЦIалдохъан-гIелмучи» абу-
раб экологиялъул  районазда 
гьоркьосеб конкурсги. Гьениб 
гIахьаллъи гьабуна щуябго райо-
налдаса мугIалимзабазгун цIал
дохъабаз. Гьелъул гIахьалчагIазе-
бергьаразегун призеразе 
дипломалгун сайгъатал кьуна кон-
ференциялъул ахиралда ДГПУя
лъул проректор Загьир Атае-
вас. Рази хутIана гIалимзаби 
конкурсалъул гIахьалчагIазул 
хIалтIабаздаса.  Республикаялъул 
тIабигIиял сурсатазулгун экологи-
ялъул министерствоялъул рахъалда-
са хIурматалъулал грамотаби кьуна  
Лабазан МухIамадовасги экологи-
яб рахъалде кьолеб кIваралъухъ, 
гьеб цIуниялда сверухъ гьабулеб 
хIалтIухъ лъайкьеялъул идарабазул  
цо-цо хIалтIухъабазе. 

Конференциялда къабул гьабу-
на ва цIалана гьелъул хIукму (ре-
золюция). Ахиралда АнвархIажи 
Вечедовас баркала загьир гьабуна 
тадбиралъул аслияв «гIайибияв», 
сонайил гьеб тIобитIиялъе 
байбихьи лъурав МухIамад 
ИсмагIиловасе, конференциялда 
гIахьаллъарал гIалимзабазегун 
гьалбадерие ва кIвар буссина-
буна резолюциялъул хIукмаби 
гIумруялде рахъинаризе ккани, 
тIоцебе тIабигIат цIунизе нилъго 
ругьунлъизе ккеялде, ракI рагьараб, 
инсанасул гIумруялда битIахъегояб 
хурхен жиндир бугеб экологи-
яб тадбиралъ дагьабниги пайда 
кьун букIиналда цIалдохъабазеги 
гIахьаллъаразеги, гьелъ кверба
къилин чияс жеги хIетI чIвачIеб 
районалъул чанги тIабигIияб бе-
челъи цIунизе…

Данделъи лъугIана, цIу
мадисезул гIадатияб гьоболлъиги 
бихьизабун, цо-цо гьалбал нуха 
регIана, цогидазе хадусеб къоялъ 
тIабигIаталде экскурсия гIуцIана. 
Гьалда лъугIизе тезеги бегьилаан, 
мукъсанабго официалияб хроника. 
Амма, амма, амма…жеги нухалъ 
тIадюссунги хитIаб гьабизе бокьун 
буго районцоязде: хириял ракьцо-
ял, нилъер азбар-мина бацIцIине 
мадугьалихъа цIунтIалгун балъ-
хъал, гIахьвалалгун бакълъулал 
рачIунаро. 

ТIабигIаталъ рецIел босу-
ла жиндие гьабураб заралалъ-
ухъ. Гьеб жакъаго бихьулебги 
буго нилъеда къойидаса къойиде 
цIикIкIунел рахунел унтабазда-
са.  Гьезие гIатIидал нухал рагьу-
лел руго нилъер тасамахIлъиялъ. 
БичIчIула росабалъ рощнокъалал 
гьечIеблъиги, гьеб баччине трак-
тор-машинаги букIунареблъи. 
Амма печь рокъоб баккулареб 
хъизан батиларо, батаниги, рагьде-
азбаралде босун бухIизе бегьула-
рищ цIаялъ «бахъулареб хъалаги» 
букIунарелъул. Рахъуги ах-хурибе 
бачина. Анлъабилеб классалда 
АхIмаднаби НурмухIамадовичас 
малъараб «ТIабигIат сундасаниги 
баккуларо, кибениги унаро, гьеб 
цоялдаса цоялде (физические свой-
ства) уна (масала, гIадатлъун лъу-
гьараб памперс-рахъу-ах-хуралъе 
беэнлъи)) абурал рагIаби. Агъвали-
сезеги кIочIалисезеги рощнокъалал 
лъун руго щибаб авалалда. Амма, 
щаялиго, къолонир гурел, гьелда 
сверухъ рукIуна рощнол къучIби. 
Гьел хIамуз-гIачияз гуро ралел, 
гьел гьенире гIунтIуларо, нилъеца-
го бала. Рокъосан къватIибе арал-
дасан ургъел гьечIо,-ян рукIине 
бегьиларо нилъ, гIурулги лъаралги 
рагIаллъабиги хъублъизарун, нилъ-
ецагойин доб лъимги гьекъолеб 
бугеб. Россиялдаго бищун гIемерал 
пайдаял микроэлементал ругебан 
цIар тараб ГIандигIурул лъим-
ги дагьабги гьаб хIал халалъани, 
Гъайирбег ГIабдурахIмановас ва 
цогидазги абухъего, кизляралъулаз 
гьекъолелдасаги чорхое заралияб 
букIина. 

Дида бичIчIула кинабго ка-
нализация лъелъе унеб букIинги, 
лъим гьекъезе ракI баларел лъу-
гьунел руго гьел канализаци-
язул марщаби, тIоцебе дирго-
ги, церечIезаридал. ГьабсагIат 
тIокIаб батIияб рес гьечIин гьедин 
гьабичIогоян абулездаги разилъ-
изе кколей йиго, амма буго гье-
нибги амма, ратизе ккела ресал. 
Ратизе ккела ресал нилъецаги, 
тIалъиялъги. КIуди-кIудиял заво-
дал рачIониги, гьитIинабго цех 
банги, рищни цIидасан пайда босу-
ледухъ (переработка) гьабизе, ма-
сала рахъуялдениги буссинабизе. 

Гьелдего ишги ккеларин кко-
ла, щивас, АнвархIажи Вечедо-
вас абухъе,  жигьад жиндасанго, 
жиндирго хъизан-рукъалдасан  
байбихьун, гьабуни, ракълилаб 
халкъалде данде гуреб, напсал-
де, тIабигIат цIуниялде, гьелъул 
сурсатал цIикIкIинариялде. Гуро-
ни, тIабигIаталъ къисас босиялда 
ва гьебги нилъедаго хъинтIиялда 
хIинкъи цIикIкIараб буго. 

Хадижат Залимханова  

   Районалъул газеталъ 80 сон тIубаялде
Гьаз нухмалъи гьабуна 
районалъул газеталъе

ГIабдулазиз Расулов

Гьавуна ТIинди росулъ.
1968 соналъул ноябралдасан 1981 соналъул ма-

ялде щвезегIан нухмалъи гьабун буго гIагараб газе-
талъе.

Араб гIасруялъул лъеберабилел – кIикъоабилел соназда республикаялъул 
«МагIарул большевик» газеталда рахъун рукIарал цо-цо макъалаби.

  Гьелго макъалаби рахъун руго пачалихъияб  архивалда цIунун ругел            
ЦIумада районалъул газеталдаги.

ХIадур гьабуна «ХIакъикъат» газеталъул отделалъул нухмалъулев  Пайзула Пайзулаевас. 
Материалазда орфографиягун пунктуация цIунун буго газетазул архивалда батухъе.

Мажгитал  клубалъе  кьуна

ЦIумада районалъул ТIинди росо жакъа, 
балагьараб заманалда гIемерго культурияб 
бакIлъун цебе унеб буго. Гьелдаго цадахъ цIиял, 
культураялъул гIадамалги рижун рачIунел руго.

Гьаб ахираб заманалде щвезегIан равхIанияб 
тайпаялъул ихтияралда гъоркь букIараб 
кIудияб «мажгит» жакъа росдал  активалъулгун 
комсомол комитеталъул хIаракаталдалъун ва 
гьез захIмат халкъалда гьоркьоб диналда данде 
чIараб  хIалтIаби гьарун гьелъул заралиял 
ишал къватIир чIвазариялдалъун, киналго 
захIматчагIиги разилъун колхозалъул ихтияралде 
клуб гьабизейилан кьуна. Гьебго къагIидаялда 
киналго кулабазде ругел мажгиталги тIолго 
кулабазул захIматчагIиги разилъун культуриял 
ишазде руссинаризе хIукму гьабуна.

       Жамалудинов А. №17. 3 март 1938 сон.

*  *  * 
ЦIумада районалъул ТIинди росулъ гIуцIун 

руго физкультураялъул, кьурдул ва кочIолги 
кружокал.

Физкультураялъул кружокалда гIахьаллъи 
гьабула 25 ясалъ, кьурдул ва кочIол кружоказда 
гIахьаллъи гьабула 30 ясалъ. ТIинди росдал гIолил 
ясазда гьоркьой йиго цо лъикIай общественница. 
Гьелда цIар ГIайшат ГIабдусаламова буго. ГIай
шат гьанже-гьанже комсомолалде йосана. Гьей 
политзанятиялде лъикI хьвадула. Ва цIализеги 
цIакъ цIалула. Газеталдасанги гьелъ тIадчIун 
пайда босула. Гьединайго активистка-комсомолка 
МухIамадова Маржанатги йиго. Гьей дагьай 
цеегIан ликпункталда цIалдохъанлъун йикIарай 
гIадан, гьанже культармейкалъун хIалтIулей 
йиго.

                               Гъазиева, ХIайдарбегов 
                                 №42. 22 май 1938 сон.

ЦIумада районалъул ЦIумада росулъ руго цо 
лъикI хIалтIулел гIолил ясал - Чунтиева Загьра, 
МухIамадова Айзанат ва МухIамадова Калиматги. 
Гьез цогидал ясазеги кинабго ишалъулъ мисал 
бихьизабула. Политикияб, кочIол ва кьурдул 
кружоказда гьез камичIого гIахьаллъи гьабула. 
Масала, Чунтиева Загьра жиндир берцинаб 
хIалтIудалъун культармейцлъун тIамуна. Гье
динго цогидалги руго.

ГIалибулат №42.22 май 1938 сон.

*  * * 
Халкъалъул учительница

ХIинкъи бугел сухъмахъаздасан ва гъогъол 
цIурал кIкIалахъан буго Хуштаде нух. НухтIа 
руго кIичI-кIичIарал ччукIелал, кьураби, 
ГIанди гъойсу. Хуштаде росуги, цогидал росаби 
гIадин, совет власталъул соназда цIилъана, 
гIолохъанлъана, яшав цIикIкIана. Бечедаб колхоз, 
школа, цIияб социалистияб культура – гьале 
гьединаб буго гьеб росдал  жакъа талихI.

1934 сон букIана. Районалде ячIана Аранова 
Рива Мироновна. ТIоцебе гьелъие захIмат букIана 
Ленинил-Сталинил мацI магIарулазул лъималазда 
малъизе, махщел ва бажари букIинчIо. Амма  пе-
дагогияб махщалида кверщел гьабизе бугеб гъи-
рагин гьей цIакъ хIалтIана. Ва русский мацIалъул 
дарс кьезе чанго моцIидасан лъикI ругьунлъана. 
ЦIали жегиги лъикI гIуцIизелъун гьелъ жинда-
го авар мацI лъазабуна ва гьабсагIаталда гьей 
школникалгин авармацIалда гIемер лъикI гарга-
дула. Аранова кинацаго еццула жидерго ишазул 
хIакъалъулъ гIемерал чагIи рачIуна гьелъухъе, 
батIи-батIияб кумек тIалаб гьабула. МагIарулаца 
гьелъул хIурмат гьабула. Араб соналда гьей жин-
дирго гIагарал чагIазухъе иней йикIана, гьей 
тIойитIизе чанго километралъ росуго бахъана.

ТIокIай нахъ юссун гьей ячIинарейилан 
киналго хIинкъун рукIана. МагIарулаца гьелда 

гьедин абураб мехалъ авар мацIалда гьелъ 
киналго рохизаруна:

-Узухъда ячIина, дир хириял. Жегиги лъикI 
хIалтIизеги йиго. Гьелъул  классалда лъикIаб 
успеваемость буго. Гьелъ гьеб букIинабуна щибаб 
дарсиде рагIа-ракьанде щун хIадурлъиялдалъун. 
Гьелъ пайда босула нагляднияб пособиялда-
сан, гьелъул гIемерисеб гьелъ жинцаго гьабураб 
буго. Гьелъул классалъул цIалдохъаби русский 
мацIалда лъикI гаргадула, ватIаналъул, Сталинил 
хIакъалъулъ русский мацIалда кучIдул гIемераз 
ахIула.

Рива Мироновна школалдаса къаси къад 
камуларо. Гьелъ росдал обществоялъулаб 
гIумруялъулъги активияб гIахьаллъи гьабула, 
лъималазул умумузулгун бухьен ккола, рацIцIа-
ракъалъи цIунулеб ва жегиги ретIел чурулеб 
куццин бихьизабула. Школалда гуребги рукIа-
рахъиналъулъгицин культура букIинабизе гьей 
къеркьола.

Гьал. Ароновалъе чанцIулго премия кьуна. 
ГьабсагIаталда правительствоялъ гьей «За тру
довую доблесть» медалалдалъун наградить гьа
юна.

Нилъер кIудияб ватIаналъул цIакъго лъи
кIай ясалъе гьеб награда мустахIикъаб буго 
гьелдалъун гьейгин цадахъ Хуштада росуго, 
тIолго ЦIумада районго бохун буго.

          Х.М. ХIажиев  №41.18 май 1938 сон.

*  *  * 
90 сон барав МухIамад рищиялде 

хIадурлъулев вуго

ЦIумада районалъул Гъоркь Гьаквариса 
КIудияв МухIамадица 90 сон бана. Жиндир хер-
лъиялде балагьичIого гьев СССРалъул Верхов-
ный Советалъул рищиялъул хIалтIабазда гьор-
кьовги активияб къагIидаялъ гIахьаллъула.

ГьабсагIаталда РСФСРалъул ва ДАССРа
лъул Верховный Советалде  рищиязде хIадур
лъиялъулъ росулъ гIуцIун лъикI хIалтIулел 
кружокал руго. МухIамад кружокалде вачIун По-
ложение лъазабулев вуго. Гьес араб заманаялъе 
нагIанаги кьолаго, Сталинилаб Конституция ва 
рищиялъул цIиял законалги баркулел руго.

                         М.Х.  №35, 28 апрель 1938 сон.

*  *  * 

Инхокъвари

ЦIумада районалъул Инхокъвари росдал кол-
хозалъул гъутаналда ругел гIухьбуз гIурус алфа-
виталъул кьучIалда хIадураб цIияб алфавит лъа-
забизе тIаде босун буго.

Гьез къецалдеги ахIун руго ЦIумада райо-
налъул  хъутабазда ругел киналниги гIухьби май 
моцIалде цIияб алфавиталдалъун тIубан цIализе 
хъвазе лъангутIи тIагIинабизе.

М. ГIабдулмажидов №29. 10 апрель, 1938 с.

*  *  * 
Цоги цIияб значокги

16 ва 17 сентябралда ЦIумада Болъихъ ва 
ГIахьвахъ районалъул 38  физкультурник-при-
зывник  вахана Аддаласул магIарде. Гьезда ца-
дахъ рукIана МахIачхъалаялъул физкультурни-
калги. МагIарде рахиялъулъ руководство кьуна 
альпинизмалъул инструктор гь. Захаровас.

МегIералъул тIогьиб альпинистаз бахъун 
чIезабун буго гьалмагъ Сталинил сурат. МагIарде 
рахарал призывникал Красная Армиялде ине 
руго жидер гъоркь ругел оборонныял значоказде 
тIаде цIияб значокги – СССРалъул тIоцебесеб 
даражаялъул альпинистасул значокги каранда 
букъун.

                        №85. 24 сентябрь 1940 сон.

  МухIамад ЖахIпаров

Гьавуна Хуштада росулъ.
1987-1989 соназ хIалтIана  газеталъул редакторлъун.



Лъайкьеялъул районалъул 
управлениялъ ва «Пагьмуял 
лъимал» централъ Къади  
Абакаровасул цIаралда бугеб 
гимназиялда районалъул 
школазул щуабилел  классазул 
цIалдохъабазда гьоркьоб 
тIобитIараб х1исабалъул олим

пиадаялда жидерго  логикияб 
пагьму, бажари-лъай бихьизабун, 
гIахьаллъана муниципалияб 
этапалда бергьенлъи щварав  
лъебералда кIиго цIалдохъан. 

Олимпиадаялда бергьенлъи 
босана Агъвали гимназияллъул цIалдохъан ПатIимат ГIабдул
хIакъовалъ. Гимназиялъул цIалдохъаби Халид Халидов ва Рамазан 
Ибрагьимов рахъана призераллъун. 

Олимпиадаялъул лауреаталлъун рахъана ТIадгьаквариса ГIаб
дулатIип ИсмагIилов, Сасикьа Жарадат Набигулаева, ТIиндиса 
МухIамад МухIамадов ва Метрадаса ГIали ГIабдусаламов.

Бергьаралгун призерал мустахIикълъана дипломазегун 
гIарцулал сайгъатазе. Олимпиадаялъе гIарцулаб кумек-квербакъи 
иргадулаб нухалъги гьабуна райадминистрациялъул бетIерасул 
заместитель ТIагьир Халидовас.

 Жиндирго бугеб бажари-лъай бихьизабизе рес кьей гуребги,  
жиндие рес щванин гIелбащадазулгун къец бан, жинда ращадал 
цогидал гьечIеблъи  жиндаго ва гIахьаллъаразда бихьизабизеян  
абуна  олимпиадаялда чIел босарай ПатIимат ГIабдулхIакъовалъ. 

-Гьеб букIанин олимпиадаялъул аслияб масъала: пагьму-гьу-
нар бугел цIалдохъаби тIатинари,-ян абуна ТIагьир Халидовасги 
цIалдохъабазе олимпиадаялъулъ бергьенлъабиги гьарулаго.

                                               Айкат МухIамадова, 
                               «Пагьмуял лъимал» централъул специалист

ГIадамасул  мацIалъги хIикматаб жаваб кьола, 
Щиб гьесул рагIийилан хал гьабичIого тоге.

                                                                                             
                                                                                        Гьигьалъа ХIусейнияв МухIамад         

19-21 октябралда Москва 
областалъул Чехов шагьарал-
да тIобитIана 2002-2003 соназ 
гьарурал гIолилазда гьоркьоб 
эркенаб гугариялъул рахъалъ 
Россиялъул первенство. Гьениб 
гIахьаллъарав Агъвали гим
назиялъул ичIабилеб классалъул 
цIалдохъан МухIамад Тажуди-
новасе 50 кг. цIайиялда щвана 
тIоцебесеб бакI.

Гьенибго 120 кг. цIайиялда 
нилъер ракьцояв СаидмухIамад  
Гъайирбегов мустахIикълъана 

лъабабилеб бакIалъе.
Баркула МухIамадида ва СаидмухIамадида бергьенлъаби. Гьа-

рула хадурккунги чIахIиял бергьенлъаби, щулияб сахлъи, спорти-
вияб икъбал.

21-22 октябралда Бо
лъихъ тIобитIана Юсуп ГIаб
дусаламовасул шапакъатазе гIо
ло эркенаб гугариялъул рахъалъ 
халкъазда гьоркьосеб турнир. 

Гьенир гIахьаллъарал ни
лъер районалъул  спортсменаз 
рихьизаруна лъикIал хIасилал.

ТIиссиса Абакар ГIабасхIа
жиевас 65 кг. цIайиялда ккуна 
тIоцебесеб бакI, 74 кг. цIайи
ялда  Гьигьалъа Аслудин Му
хIамадов мустахIикълъана лъа-
бабилеб бакIалъе, бищун бакIаб 
125 кг. цIайиялда  Гьадириса 
Сайпудин МухIамадовасе щва-
на кIиабилеб бакI. 

Баркула  гIолохъабазда бер-
гьенлъаби, гьарула гьезие щу-
лияб сахлъи, талихIгун икъбал.

22 октябралда Саратов об-
ласталъул Энгельс шагьаралда 
тIобитIана Россиялъул чемпион  

Гьал къояз  Къади Абакаровасул цIаралда бугеб Агъвали 
гимназиялда тIобитIана цIалдохъабазул ТIолгороссиялъул олим
пиада байбихьиялда хурхун рохалилаб тадбир.

Гьенир гIахьаллъана республикаялъул лъайкьеялъулгун 
гIелмуялъул министерствоялъул вакил Б. ДибирхIажиева, райад
министрациялъул бетIерасул заместитель ТIагьир Халидов, 
районалъул школазул мугIалимзабигун цIалдохъаби ва гьезул 
умумул.

Тадбир рагьана гьалбадериде саламалъулаб кIалъайгун цеве 
вахъарав районалъул лъайкьеялъул управлениялъул   «Пагьмуял 
лъимал» централъул директор ГIалихIажи ХIусеновас ва къокъго 
бицана цIалулгун лъайкьеялъул бугеб кIваралъул ва предметалъулал 
олимпиадабиги цIалул цо бутIа букIиналъул хIакъалъулъ. 

Олимпиада улкаялъул миллионал школлъимал данде 
гьарулеб, гIаммаб горулъе гьел рачунеб,  цIалдохъабазе жидерго 
пагьму-махщел бихьизабизе рес кьолеб тадбир букIиналъул, гьез 
цIалдохъаби дарсида щвараб лъаялда гIей гьабун чIечIого, жидерго 
лъаялда тIад жеги хIалтIизе, гIелмуялде тIоцересел галаби 
тIамизе рачунеблъи бихьизабурал кIалъаял гьаруна лъайкьеялъул 
районалъул управлениялъул нухмалъулесул заместитель Зай
наб ГIабдусаламовалъ ва райадминистрациялъул бетIерасул за
меститель ТIагьир Халидовас.

Тадбиралъе ахир лъуна гIисинал махщелчагIазул кочIол ва 
кьурдул церархъиназ.

                                               ПатIимат МуртазагIалиева, 
              лъайкьеялъул районалъул управлениялъул специалист 

  Каратэ

МухIамадил иргадулаб бергьенлъи

Болъихъги лъикIал хIасилал ккана

КIудияб спорталде ишангун

Лъайкьеялъул управлениялда

Иван Тюхтин ракIалде щвеялъе  
каратэялъул рахъалъ халкъазда 
гьоркьосеб рагьараб турнир.

Гьениб гIахьаллъи гьабу-
рав Саратовалъул пачалихъияб 
медицинаялъул университе-
талъул анлъабилеб курсалъул 
студент КIочIалиса МухIамад 
Мусаевасе 75 кг. цIайиялда 
щвана тIоцебесеб бакI. 

Баркула МухIамадида ир-
гадулаб бергьенлъи ва гьарула 
щулияб сахлъи, рохел, хадуб-
ккунги цIалулъгун спорталъулъ 
чIахIиял бергьенлъаби.

 МухIамад Къасумилав

Подписка-2018
Унеб буго районалъул «ЦIумадисезул гьаракь» га-

зеталъе 2018-леб соналъул кIиабилеб бащалъиялъе  
подписка гьаби.

«ЦIумадисезул гьаракь» ккола нилъер районалъул  
гIумру, гьелъул  киналго рахъазул  лъикIлъабиги квеш-
лъабиги бихьизабулеб матIу.

Бащдаб лъагIалие газеталъул индекс-51377. 
Багьа-215 гъур.

Предметазулал олимпиадабазде байбихьана

Математикаялъул олимпиада


